
3.

Lé contemplando come per capparro

Quelle pompe si belle à unna à unna

Goveiva incannellou dentro tabarro

Dra sò Bella in re stelle, e dentra Lunna

Mà tosto da bislacco è da bizarro

Con no fa chiù de lò stimma nissunna

Votto à cà de Maxinna con relassi

O cangiava ro Cè con quattro sassi.



4.

Cazuppora, ò dixeiva, de Pareizo,

Onde un'Arba chiù bella arve re porte;

Onde stà sempre Amó con l'erco atteizo

Arbitro dra mæ vitta, e dra mæ morte

Se in vuoi com'in un Cè miro, à desteizo

Ra Stella tramontanna dra mæ sciorte

A che cercá s'hò chì re Stelle vere

In atro Cè re Stelle forestere?



5.

Fassan pù tra ló quelle ro só corso

Come ro Cé re ghia, e re destinna

Che mì se spero moæ nissun soccorso

Tutto quanto ro spero da Maxinna

Per questa noette, e dì son sempre in corso

Patellando ri Scuoeggi, e ra Marinna

